
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-16 ta' Gunju, 2005

Citazzjoni Numru. 465/1997/1

Yvonne Maria SCHIAVONE
VS

HSBC BANK MALTA p.l.c., Charles Schiavone,
Girgenti Company Limited, Joseph Schiavone, Evelyn
Schiavone, Anthony Dingli, Patricia Dingli u William
Dingli

[I-Qorti:

Rat I-Att tac-Citazzjoni mressagq fit-28 ta’ Frar, 1997, li bih
|-attrici ippremettiet;

llli abbazi tal-kuntratt fl-atti tan-Nutar Dr. Joseph H. Sciriha
tat-2 ta’ Novembru 1993, il-konvenut Charles Schiavone
ikkostitwixxa ruhu bhala garanti solidali mas-socjeta’
Girgenti Company Limited favur HSBC Malta plc sa I-
ammont ta’ Lm25,000 (hamsa u ghoxrin elf Lira Maltin).

llli I-konvenut Schiavone inoltre kkostitwixxa ruhu bhala
garanti solidali mas-socjeta’ konvenuta Girgenti Company
Ltd. favur HSBC Malta plc sa l-ammont ta’ Lm60,000
(sittin elf Lira Maltin) permezz tal-garanzija tal-11 ta’
Ottubru 1994.

llli l-attrici saret taf dwar I-ghotja tal-garanziji fuq
imsemmija, biss meta zewgha gie notifikat bil-Mandat tal-
Inibizzjoni 5832/96, li permezz tieghu is-socjeta” HSBC
Malta plc talbet lil din I-Onorabbli Qorti joghgobha tinibixxi
lil Charles Schiavone milli b’xi mod jittrasferixxi jew
jiddisponi mid-dar konjugali taghhom.

[lli l-attrici qatt ma kienet b’ebda mod konsapevoli tal-
imsemmija garanziji u ghalhekk wisq izjed ma tatx il-
kunsens taghha sabiex dan isir, ai termini tal-Kodici Civili
tal-Ligijiet ta’ Malta.

lIli ghalhekk il-konvenut zewgha ma setgha qatt, wahdu,
jorbot iI-komunjoni tal-akkwisti bil-mod li rabatha,
minghajr il-kunsens tal-attri¢i martu.

Ghaldagstant I-attri¢i talbet lil din I-Onorabbli Qorti ghaliex
m’ghandiex ghal dawn ir-ragunijiet premessi:

1. Tiddikjara illi I-konvenut Schiavone wahdu, ma
setax jorbot il-komunjoni tal-akkwisti ezistenti bejnu u
martu bil-mod li rabatha minghajr |-approvazzjoni ta’
martu, u

2. Tiddikjara li |-garanzija u l-ipoteka moghtija
mill-konvenut Charles Schiavone b’rizultat tal-kuntratt fl-
atti tan-Nutar Dr. Joseph H. Sciriha tat-2 ta” Novembru
1993 bhala garanti solidali mas-socjeta’ Girgenti
Company Ltd. favur is-socjeta’ HSBC Malta plc huma nulli
u minghajr effett stante li din ma tissodisfax ir-rekwiziti tal-
Ligi billi saret minghajr il-kunsens u |-konsapevolezza tal-
attrici kif stabbilit fil-Ligi,

3. Tiddikjara li I-garanzija moghtija mill-konvenut
Charles Schiavone b’rizultat tal-garanzija tal-11 ta’
Ottubru 1994 bhala garanti solidali mas-socjeta’ Girgenti

Company Limited favur is-so¢jeta’ HSBC Malta plc hija
nulla u minghajr effett stante |li din ma tissodisfax ir-
rekwiziti tal-Ligi billi saret minghajr il-kunsens u I-
konsapevolezza tal-attri¢i kif stabbilit fil-Ligi,

4. Tikkundanna lill-konvenuti  jikkancellaw |-
ipoteka spedjali kostitwita b’rizultat tal-kuntratt fl-atti tan-
Nutar Dr. Joseph H. Sciriha tat-2 ta” Novemnru 1993 —
kollox skond kif intgal fug u ghar-ragunijiet fug premessi.

Bl-ispejjez kontra I-konvenuti li minn issa jibgghu ngunti
ghas-subizzjoni taghhom.

Rat id-Dikjarazzjoni mahlufa u n-Nota tax-Xiehda tal-
attrici;

Rat in-Nota mressqa fl-20 ta’ Jannar, 1998, Ili biha |I-Bank
imharrek ec¢epixxa;

1. i fl-ewwel lok, i¢-Citazzjoni attri¢i fil-konfront
tal-eccipjenti hija nulla u bla effett stante li I-isem korrett
tas-socjeta’ konvenuta huwa HSBC Malta p.l.c u ghalhekk
kull notifika tal-istess c¢itazzjoni hija ukoll nulla u bla effett
ghall-finijiet u effetti kollha tal-Ligi.

2. llli di piu u in linea preliminari I-attri¢ci ghandha
tezebixxi l-allegati kuntratti u garanziji u wkoll tindika
specifikament I-artikolu tal-Ligi, u il-Ligi li a bazi taghha
hija ged tittenta din l-azzjoni.

3. i preliminarjament jekk ir-riferenza ghal tali
kawza hija ibbazata fuq I-Artikolu 1326 tal-Kap. 16 tal-
Ligijiet ta’ Malta, tali azzjoni hija perenta stante illi ghadda
it-terminu tad-dekadenza indikat fl-Att. 1326 (2).

4. lIli di piu l-azzjoni attri¢i hija ukoll insostenibbli
stante id-dekadenza indikata fl-Artikolu 1326(3) tal-Kap.
16 tal-Ligijiet ta’ Malta u ukoll in vista tal-Mandat ta’
Inibizzjoni premess.

5. llli di piu u bla prequdizzju ghall-premess, I-
azzjoni attri¢i hija nulla u bla effett, stante li I-immobbli

moghtija bhala garanzija huma beni parafernali tal-
konvenut Charles Schiavone, u ghalhekk japplika I-
artikolu 1334(2) tal-Kap. 16 tal-Ligijiet ta’ Malta. |l
ghalhekk ghal dawn ir-ragunijiet |-attriCi lanqas ghandha
dritt ta’ azzjoni premessa, u ghalhekk lanqgas japplika |-
Artikolu 1326, li fughu l-attri¢i ged presumibilment tittanta
din I-azzjoni.

6. llli di piu u bla pregudizzju ghall-premess, I-
azzjoni attrici hija ukoll nulla u bla effett stante i
rigwardanti il-garanzija datata 2 ta’ Novembru 1993, I-
Artikolu 1326 lanqas japplika ghal kaz de quo stante i I-
istess Artikolu u il-Ligi il-gdida dwar il-komunjoni tal-
akkwisti giet in vigore biss fl-1 ta’ Dicembru 1993, u
ghalhekk it-talbiet rigwardanti I-istess huma insostenibbili.
Di piu in kwantu jirrigwarda il-proprjeta’ immobbli ipotekata
tali proprjeta’ kienet parafernali u ghalhekk japplika invece
I-Artikolu 1334 (2) tal-Kap. 16, u l-attri¢i ma ghandha ebda
dritt fuq I-istess.

7. llli di piu u bla pregudizzju ghall-premess, u
ghal grazzja tal-argument, l-istess garanzija tal-konvenut
Charles Schiavone u Il-ipoteki minnhu istitwiti jibgghu in
vigore ghal dak li jirrigwarda l-assi partikolari tieghu u
sehmu mill-komunjoni tal-akkwisti se mai ezistenti, u
ghalhekk it-talbiet kif imposti mill-attri¢i lanqas jistghu jigu
milqugha.

8. llli di piu u bla pregudizzju ghall-premess, I-
attrici kienet konsapevoli tal-atti fugq indikati, kif jigi ukoll
ippruvat waqt it-trattazzjoni tal-kawza.

9. llli ghalhekk it-talbiet attrici ghandhom jigu
respinti bl-ispejjez kontra I-istess attrici.

Salvi e¢cezzjonijiet ulterjuri.

Rat id-Dikjarazzjoni mahlufa u n-Nota tax-Xiehda tal-Bank
imharrek;

Rat illi I-imharrkin I-ohrajn, ghalkemm notifikati kif imiss bl-
atti tal-kawza, naqgsu li jressqu Nota tal-E¢¢ezzjonijiet fiz-
zmien lilhom moghti mil-ligi u b’hekk waqghu kontumaci;

Rat in-Nota ta’ Astensjoni moqrija waqt is-smigh tal-5
t'Ottubru, 2000

Rat ix-xhieda mressqga mill-attri¢i bil-mezz tal-affidavit, dik
moghtija quddiem il-Qorti, u kif ukoll il-provi dokumentali;

Rat in-Nota ta’ Sottomissjonijiet imressga mill-attri¢i fl-1 ta’
Awissu, 2003" (Pagg. 106 sa 110 tal-process);

Rat in-Nota ta’ Sottomissjonijiet imressqa fit-18 ta’
Novembru, 2003

Rat |-atti kollha tal-kawza;

Rat id-degriet taghha tal-21 ta’ April, 2005, li bih halliet il-
kawza ghal-lum ghas-sentenza,

Ikkunsidrat:

lIli din hija azzjoni biex thassar garanzija moghtija lil bank
minn zewg l-attrici. L-attrici tghid li dik il-garanzija minn
zewgha nghatat minghajr ma kienet taf u minghajr ma
dehret fuq il-kitba li biha nholqgot tali garanzija. Hija titlob
ukoll li jigi dikjarat li zewgha ma kellux jedd li, wahdu,
jorbot il-komunjoni tal-akkwisti minghajr is-sehem taghha;

llli I-bank imharrek biss laga’ ghall-azzjoni attrici u dan
ghamlu b’ghadd ta’ e¢¢ezzjonijiet, li whud minnhom huma
ta’ xejra procedurali u ohrajn fil-mertu. Il-bank gal i |-
azzjoni attrici waqghet biz-zmien li fih setghet tinbeda, u
fugq kollox li I-gid li ntrabat bih I-imharrek kien gid tieghu
parafernali u li wkoll kieku kellha tirnexxi |-azzjoni attrici, il-
garanzija ma kinitx taqa’ safejn titqies fuq hwejgu;

! Pag. 21 tal-process
2 Pagg. 112A-113 tal-process

i mill-fatti li johorgu mill-atti tal-kawza jirrizulta li |-attrici
hija mart I-imharrek Carmel Schiavone. Huma zzewdu fl-
1983° u |-komunjoni tal-akkwisti tirregola I-gid matrimonjali
taghhom. B’kuntratt maghmul fit-2 ta’ Novembru, 1993%,
Carmel Schiavone dahal garanti solidali mal-kumpannija
mharrka Girgenti Company Limited® ghal facilita’ ta’
overdraft li nghata mill-bank imharrek. Fost ir-rabtiet
generali flimkien mal-imsemmija kumpannija, |-imharrek
Schiavone ipoteka d-dar taz-zwieg bl-isem “Charlyv”, fi
Triq Professur John Borg, Msida®. ld-dar kienet inkisbet
fl-1980 fuq isem Carmel Schiavone wahdu’. Fuq I-
imsemmi att ta’ garanzija u self, I-imharrek I-iehor Anthony
Dingli deher fisem il-kumpannija debitrici. Carmel
Schiavone kien azzjonist minoritarju u wiehed mid-diretturi
tal-imsemmija kumpannija;

lli £Ottubru tal-1994% |-imsemmija kumpannija, Carmel
Schiavone u Joseph Schiavone (imharrek iehor fdin il-
kawza) ghollew il-garanzija sal-livell ta’ sittin elf lira Maltija
(Lm 60,000) ohrajn;

I1li fit-2 ta’ Dicéembru, 1996°, il-bank imharrek talab u hareg
Mandat ta’ Inibizzjoni kontra I-attrici u zewgha l-imharrek,
izommhom milli jbieghu, inehhu, jew jiddisponu mid-dar
taz-zwieg taghhom. Dak inhar il-bank kien beda kawza
kontra |-kumpannija debitrici tieghu. L-attrici lagghet
notifika tal-Mandat dak inhar li nhareg. Ill-kawza nfethet
fit-28 ta’ Frar, 1997;

llli I-kawza hija karatterizzata minn kwestjoni ta’ xejra
aktar legali milli kwestjoni ta’ fatti, u |-konsiderazzjonijiet
legali marbutin mal-kaz jintrabtu I-aktar ma’ din il-
partikolarita’. Jidher li I-azzjoni li ressqget I-attri¢i hija dik
mahsuba fl-artikolu 1326 tal-Kodi¢i Civili. Biha, I-ligi taghti
rimedju lil dik il-parti mizzewga li tkun thalliet barra minn xi
att ta’ amministrazzjoni straordinarja jew fejn att bhal dak
ikun sar bil-mohbi taghha jew minn wara daharha, billi jew

® Dok “A”, f'pag. 98 tal-process

* Dok “YS2”, fpagg. 28 sa 31 tal-process

% Imwagqqfa £ April tal-1993, u li qabel kienet iggib I-isem “Dingli & Schiavone Ltd.”
® Dok “CS3”, f’pag. 71 tal-process

" Dok “B”, f'pagg. 99 sa 100 tal-process

8 Dok “YS3”, f'pagg. 32-5 tal-process

° Dok “YS17, f'pagg. 38 sa 43 tal-process

twagga’ dak l-att jew titlob rimedju ta’ reintegrazzjoni tal-
komunjoni tal-akkwisti minghand il-parti |-ohra i tkun
mexxiet wahedha;

llli ghall-finijiet tat-tielet e€¢ezzjoni ghandu jinghad i I-
ligi trid li azzjoni bhal din tinbeda mhux aktar tard minn
zmien indikat, li huwa wkoll wiehed perentorju, jigifieri
huwa zmien ta’ dekadenza li ma jistax jiggebbed b’att
gudizzjarju. Fil-kaz li I-Qorti ghandha quddiemha llum, il-
garanzija kienet inghatat f-1993 u I-kawza nbdiet fl-1997.
[I-ligi tghid li l-azzjoni ghandha tinbeda fi zmien tlitt snin
minn dak inhar li l-arti ssir taf bl-att. [l-ligi trid ukoll li I-
imsemmi zmien jigsar ghal tliet xhur jekk kemme-il darba I-
parti li ma tkunx hadet sehem fl-att ta’ amministrazzjoni
straordinarja tigi mgharrfa bih permezz ta’ att gudizzjarju
mibghut lilha. L-attri¢i tghid li, sa ma nhareg il-Mandat ta’
Inibizzjoni fDicembru tal-1996, ma kienet taf xejn bil-
garanzija li zewgha kien ta. Fi kull kaz, il-prova li z-zmien
ghalaq taga’ fuq min jallega dak il-fatt. Fil-kaz partikolari,
iI-Qorti ma ssib |-ebda prova f'dan is-sens. Minbarra dan,
ukoll kieku kellu jitgies l-agsar zmien li fih l-azzjoni kellha
tinbeda (wara I-hrug tal-Mandat ta’ Inibizzjoni, kieku dan |-
att jitgies bhala I-att gudizzjarju msemmi fil-ligi), xorta kien
jirrizulta li l-attrici agixxiet fil-waqt, ghaliex bejn il-hrug tal-
Mandat u I-ftuh ta’ din il-kawza ma kinux lahqu ghaddew
tlitt xhur;

lIli ghalhekk it-tielet e¢cezzjoni tal-bank imharrek ma tistax
tintlaqa’;

llli tajjeb jissemma li, bhala princ¢ipji generali li jirrigwardaw
il-mertu tal-kawza, fejn bejn persuni mizzewdin tapplika I-
komunjoni tal-akkwisti dwar it-tmexxija tal-gid materjali
taghhom, il-ligi trid li t-tnejn li huma jkollhom setghat ta’
tmexxija ndags u li t-tnejn li huma jridu jogoghdu ghal dak
li hemm provdut fil-ligi*°. Ghalhekk, il-ligi tghid li t-tmexxija
ordinarja tal-akkwisti u I-jedd li wiehed iharrek jew jigi
mharrek dwar tmexxija bhal dik tmiss lil kull wiehed mill-
mizzewgin''. 1zda, dwar ghemejjel megjusa bhala dawk
ta’ tmexxija straordinarja u I-jedd li wiehed iharrek jew li

10 Art. 1319 tal-Kap 16
1 Art. 1322(1) tal-Kap 16

jigi mharrek dwar tali ghemejjel tmiss liz-zewg mizzewdin
flimkien'®>. Madankollu, fejn ghemejjel normali ta’ tmexxija
ta’ kummer¢, negozju jew professjoni li tkun immexxijja
biss minn wiehed mill-mizzewdgin, ikunu wkoll ghemejjel ta’
tmexxija straordinarja, dawn xorta wahda jistghu jitwettqu
minn dak il-mizzewweg wahdu®®;

llli I-ghemejjel ta’ ghamla straordinarja huma meqgjusa
bhala dawk biss li I-ligi tghid** li ghandhom jitgiesu bhala
ghemejjel ta’ ghamla straordinarja, u fejn ghamil ma jagax
f'dik il-kategorija ghandu jintghadd bhala ghamil ta’
tmexxija ordinarja. L-ghamil li bih wiehed jidhol fkuntratt
ghal xi garanzija huwa maghdud bhala ghamil ta’
amministrazzjoni straordinarja™;

lIli fejn ghamil ta’ tmexxija straordinarja jsir minn wahda
biss mill-mizzewdin u minghajr I-gharfien — imqgar tacitu —
tal-parti mizzewga |-ohra, dak I-ghamil xorta wahda jkun
jghodd. Imma jekk |-ghamil bhal dak kien jikkonsisti fi
trasferiment jew f'holgien ta’ jedd rejali jew personali fuq
gid immobbli, jew jekk kien jikkonsisti fholgien b’titolu
gratuwitu ta’ jeddijiet rejali jew personali fuq hwejjeg
mobbli, ghamil bhal dak ikun jista’ jithassar fuq talba tal-
mizzewweg li minghajr il-kunsens tieghu ikun sar dak |-
att’®. Kull ghamil iehor i jmissu jsir miz-zewg mizzewgin
flimkien izda Ii fil-fatt isir minn mizzewwed wiehed ma
jistax jithassar, izda jinghata lill-parti li thalliet barra milli
taghti I-kunsens taghha |-jedd li ggieghel lill-parti li mexxiet
wahedha li tirreintegra I-komunjoni tal-akkwisti jew, jekk
dan ma jkunx jista’ jsir, li taghmel tajjeb ghad-dannu
md@arrab mill-parti mizzewda li ma tkunx tat il-kunsens
taghha'’. Ukoll fejn huwa moghti li parti mizzewga tista’
titlob it-thassir ta’ ghamil straordinarju, dan irid isir fi zmien
limitat'®, |i jista’ jitqassar ghal tliet xhur jekk il-parti li ma
tkunx tat il-kunsens taghha jntbaghtilha att gudizzjarju
biex jgharrafha bit-twettiq ta’ I-ghamil®;

12 Art. 1322(2) tal-Kap 16

3 Art. 1324 tal-kap 16

¥ Art. 1322(3) tal-Kap 16

15 Art. 1322(3)(f) tal-Kap 16
16 Art. 1326(1) tal-Kap 16

7 Art. 1326(5) tal-Kap 16.
'8 Art. 1326(2) tal-Kap 16

9 Art. 1326(3) TAL-Kap 16

llli dawn id-dispozizzjonijiet juru li l-attrici ma ghandhiex
ragun tghid li I-garanzija li ta zewgha lill-bank imharrek
minghajr ma hadet sehem fih hi ghandu jitgies dagslikieku
null u bla effett mill-bidu. Fejn hemm nullita’ ta’ dawn |-
ghemejjel, din m’hijiex nullita’ assoluta, imma biss wahda
relattiva: |-ghamil jibga’ jiswa sakemm ma jigix imhassar.
Minbarra dan, fejn hemm nullita’ bhal din, tali nugqas ta’
siwi ma jista’ qatt jintalab (jew jigi eccepit) mill-parti |-
mizzewga li tkun ikkuntrattat®®, imma trid tirrizulta minn
azzjoni mehuda apposta mill-parti I-mizzewga li I-fehma
taghha ma tkunx inghatat, jekk u meta tmexxi b’kawza
f'dan is-sens u fiz-zmien stipulat;

[lli I-kwestjoni dibattuta hija dwar jekk ghamil straordinarju
li jsir minn jew bl-gharfien ta’ wahda biss mill-partijiet
mizzewdin jghabbix xorta wahda lill-komunjoni tal-akkwisti
dagslikieku kien ghamil li sar mit-tnejn?*, jew jekk jghabbix
biss lill-gid parafernali tal-parti mizzewdga li wahedha tkun
ghamlitu®®>. Fiz-zewq ipotezi, madankollu, I-implikazzjoni
m’hijiex li I-ghamil ma jkunx jghodd, imma, ghall-kuntrarju,
li dak I|-ghamil kien jghodd — Zzgur fir-rigward tat-terza
persuna li tkun ikkuntrattat ma’ dik il-parti mizzewga u ta’
dik l-istess parti mizzewga li tkun dahlet ghalih. M’huwiex
l-ispirtu  tal-ligi jekk jinghad li |-ghamil straordinarju
mwettag minn wiehed biss mill-partijiet mizzewgin bla
ghafrien jew minn wara dahar il-parti mizzewga |-ohra
huwa ghamil null ab initio u dan ghaliex il-ligi ma tghidx
hekk. Fejn il-ligi trid li ghamil ma jkunx jiswa ghaliex
nieges minn xi kwalita’ essenzjali u mehtiega, I-ligi tghidu
espressament u lil hadd m’huwa mholli li jimplikah b’tigbid,
tixbih, jew b’analogija;

llli fdan il-kaz jehtieg jigu mistharrga tliet (3) aspetti
ewlenin: l-ewwel aspett huwa dak li jirrigwarda I-gid
garantit; it-tieni jirrigwarda Zz-zmien meta nghatat il-
garanzija; u t-tielet dwar I-ghoti tal-garanzija nnifsu minn

20 p A. GCD 7.3.2003 fil-kawza fl-ismijiet Strand Marine Ltd. vs Simon Borg Bartolo

2! Ara, per ezempju, App. Civ 27.6.2003 fil-kawza fl-ismijiet Anthony Bugeja vs Publius Micallef
et

2 Ara, per ezempju, P.A. GCD 15.11.2002 fil-kawza fl-ismijiet John Cassar vs Francis Mangion
et; App. Civ. 31.1.2003 fil-kawza fl-ismijiet Anthony Frendo et vs Anglu Zahra pro et noe; u P.A.
TM 9.10.2003 fil-kawza fl-ismijiet Angela DeMarco vs David DeMarco et (appell pendenti)

zewq l-attrici u jekk kienx, fi¢c-¢irkostanzi partikolari tal-kaz,
jorbot lill-komunjoni tal-akkwisti;

llli dwar I-ewwel aspett jigi rilevat li I-gid garantit mill-
imharrek Carmel Schiavone kien gid immobbiljari u Ii I-
garanzija moghtija kienet fl-ghamla ta’ ipoteka specjali fuq
dak il-gid. Dak I-immobbli kien ukoll id-dar taz-zwieg tal-
garanti u ta’ martu I-attri¢i. 1zda dak il-fond kien inkiseb
mill-imharrek meta hu u l-attri¢i kienu ghadhom gharajjes,
u nkiseb fug ismu biss. L-attri¢i tishaq hafna li hija kienet
harget sehemha (x’aktarx nofs il-prezz) tal-post li nxtara
gebel u saqaf, izda jibga’ I|-fatt li t-titolu ghal dak il-gid
jghajjat lill-imharrek wahdu u jikkostitwixxi gid parafernali
ghalih fis-sens tal-artikolu 1334 tal-Kodi¢i Civili.  It-
tmexxija ta’ gid partikolari jew parafernali hija mhollija
b’'mod esklussiv?® fidejn dik il-parti fiz-zwieg li taghha
jkunu I-beni;

[l huwa minnu li l-attri¢i tghid li hija tat sehem gawwi fit-
titib u fl-ispejjez minfuqin fid-dar biex setghet tkun
abitabbli, izda ghal-ligi I-jeddijiet li hija jista’ jkollha
minhabba dan |-ghamil ma jissarrfux ftitolu ghad-dar u
langas jibdlu dak il-gid minn wiehed parafernali ghal
wiehed tal-komunjoni. L-attri¢i tista’ tqis lilha nnifisha
kreditrici imma mhux titolari tad-dar (ghajr ghal dak i
jinghad fl-artikoli 3A u 633A tal-Kodi¢i) li t-titolari wahdien
taghha kien u baqga’ zewgha, I|-imharrek Carmel
Schiavone,;

[lli dwar it-tieni aspett juri li I-imharrek Carmel Schiavone
dahal garanti ghall-kumpannija mharrka fNovembru tal-
1993. Kif sewwa jirrileva I-bank imharrek fis-sitt
ecctezzjoni tieghu, sa dak inhar, Schiavone bhala ragel
mizzewwe( seta’ jorbot lill-komunjoni tal-akkwisti minghajr
il-htiega li jintalab is-sehem ta’ martu jew il-fehma taghha.
Sa dak iz-zmien, bil-ligi, r-ragel wahdu kien jamministra I-
komunjoni tal-akkwisti. Huwa minnu li I-Att XXI tal-1993
kien diga’ ghadda mill-Parlament, imma ma kienx ghadu
dahal fis-sehh meta gie ippubblikat il-kuntratt ta’ ghoti tal-
facilita’ bankarja. Jigifieri, sa Novembru tal-1993, ukoll

2 Art. 1334(2) tal-Kap 16

kieku d-dar taz-zwie§ kienet taghmel mill-gid tal-
komunjoni tal-akkwisti, zewq I-attrici seta’ (kif fil-fatt
ghamel) jidhol garanti u jipoteka I-gid bla ma martu I-
attri¢i kellha ghalfejn tkun taf minn qabel jew tagbel
mieghu;

llli l-punt interessanti jirrigwarda l|-garanzija generali i
nghatat b’zieda ma’ dik originali fOttubru tal-1994. Sa
dak iz-zmien il-bidliet fil-ligi dwar it-tmexxija u t-thaddim
tal-gid tal-komunjoni kienu dahlu kollha fis-sehh. Jista’
jinghad li I-imsemmija “estensjoni” kienet kontinwazzjoni
tal-garanzija li kienet inholqgot fNovembru tal-1993. Jekk
dan huwa |-kaz, u safejn tali garanzija tolqot il-gid li kien
diga; dahal garanti bih zewg I-attri¢i, 1-Qorti tasal biex
taccetta li dik I-“estensjoni” tiswa wkoll. |zda jekk il-
garanzija tal-11 ta’ Ottubru, 1994, kienet rabta gdida jew
kuntratt gdid ta’ garanzija, il-ligi kienet trid li ghamil bhal
dak, biex jorbot lill-komunjoni tal-akkwisti, ikun sar miz-
zewg mizzewgin flimkien;

lli ghar-rigward tat-tielet aspett jinghad li ma jidhirx li
jista’ jinghad li I-ghoti tal-garanzija, fih innifsu, kien ghamil
gratuwitu. Dik il-garanzija favur il-kumpannija mharrka
nghatat sewwasew ghaliex il-kumpannija kienet geghda
tinghata facilita’ bankarja u agevolazzjoni ta’ flejjes li
bihom hija setghet tahdem fin-negozju taghha. Jista’
jaghti I-kaz Ii I-imharrek Carmel Schiavone ma kiseb |-
ebda vantagg mill-gest tieghu, izda dan ma jaghmilx il-
garanzija moghtija wahda minghajr korrispettiv. 1zda wkoll
kieku kellu jitgies li, ghall-imharrek Schiavone, I-ghoti tal-
garanzija kien wiehed gratuwitu biex jingeda siehbu I-
imharrek Anthony Dingli u I-kumpannija taghhom, dan
xorta wahda jaga’ fil-parametri tal-kuntratt tal-garanzija li
element prominenti tieghu huwa dak li gie msejjah “I-

ispirtu ta’ beneficenza”*;

llli issemma wkoll li I-imharrek Schiavone kien azzjonist u
wkoll direttur tal-kumpannija debitrici u ghalhekk I-ghoti
tal-garanzija tieghu kienet ezercizzju ordinarju ta’ dawk il-
mansjonijiet tieghu u b’interess dirett ghalih. [l-Qorti

2 Ara, per ezempju, App. Kumm. 3.11.1967 fil-kawza fl-ismijiet Dingli vs Tabone (Kollez. VVol:
L1.i.643)

tithem li jista’ jkun hemm cirkostanzi fejn, fit-tmexxija u t-
thaddim ta’ kumpannija kummercjali, is-self u I-kisba ta’
facilitajiet bankarji jkunu parti ordinarja mill-istess
tmexxija. I-Qorti tifhem ukoll li, fkaz bhal dan, jistghu
japplikaw id-dispozizzjonijiet tal-artikolu 1324 tal-Kodi¢i,
b’mod li I-ghoti ta’ garanzija f'¢irkostanza bhal dik tista’
tghabbi wkoll lill-gid tal-komunjoni jekk issir bhala parti
mill-ezer¢izzju tal-kummer¢, negozju, jew professjoni ta’
dak li jkun®. 1zda hija I-fehma shiha ta’ din il-Qorti li mhux
kull shubija fkumpannija jew kull hatra ta’ tmexxija fi
hdanha ghandu jitgies awtomatikament bhala I-ezercizzju
tal-kummerc¢, negozju jew professjoni tal-persuna li tkun.
Ikun xieraq li jitgies fkull kaz partikolari x’ikun ir-rwol tal-
persuna fit-tmexxija effettiva u rejali ta’ dik il-kumpannija;

llli fil-kkaz prezenti, I-imharrek Schiavone jishaq li huwa
gatt ma kellu sehem fit-tmexxija tal-kumpannija u qaghad
fuq dak li kien jghidlu huh (I-imharrek Joseph Schiavone).
Din id-dikjarazzjoni ma tagbilx wisq mal-ohra maghmula
mill-istess imharrek fejn jghid li tela’ ghadd ta’ drabi
Sqallija ma’ Anthony Dingli biex jghinu fin-negozjati mal-
fornituri tal-merce alimentari li kellha tkun is-sinsla tan-
negozju tal-kumpannija mharrka. Ma harget |-ebda prova
ohra ta’ x'inhu jew x’kien ix-xoghol ewlieni ta’ zewg I-
attri¢i. Jidher li, meta xtara |-post (fl-1980) kien “skrivan”.
Meta deher fuq il-kuntratt mal-bank imharrek u ta |-
garanzija, kien “operations manager’. Minn dawn il-provi
wahedhom, wiehed ma jistax jasal ghall-fehma i |-
garanzija li ta Carmel Schiavone kienet wahda fil-kors
normali tal-kummer¢, negozju jew professjoni tieghu;

llli, madankollu, jibga’ I-fatt li (a) meta zewg l-attrici dahal
garanti ghall-kumpannija mharrka dan seta’ jaghmel hekk
u jorbot wahdu lill-komunjoni tal-akkwisti li dak iz-zmien
kienet tezisti bejnu u bejn martu; (b) li jirrizulta li 1-gid li
huwa I|-oggett tal-garanzija huwa §id immobbli parafernali
tal-imharrek Carmel Schiavone, u ghalhekk il-komunjoni
tal-akkwisti ma tintmissx; u (¢) |-ghoti tal-garanzija fi¢-
cirkostanzi li saret kienet tiswa fghajnejn il-ligi, u ma

% pA. TM 9.10.2003 fil-kawza fl-ismijiet Claudette Gauci vs Paolo Bonnici Ltd. et (appell
pendenti)

tezisti I-ebda radguni li ghaliha jew minhabba fiha I-istess
garanzija ghandha tigi mhassra jew kancellata;

Ghal dawn ir-radgunijiet, il-Qorti geghda tiddeciedi billi:

Tichad it-talbiet kollha attri¢i, billi m’humiex misthogga
fil-fatt u fid-dritt, bl-ispejjez kontra l-istess attri¢i.

Moqgrija

